
DYDD MERCHER, 27 CHWEFROR 2019

Annwyl Gynghorydd,

CYFARFOD O GYNGOR GWYNEDD – DYDD IAU, 7 MAWRTH 2019

FE’CH GWYSIR TRWY HYN i gyfarfod o GYNGOR GWYNEDD a gynhelir am 1.00 
y.h., DYDD IAU, 7FED MAWRTH, 2019 YN SIAMBR DAFYDD ORWIG, 
SWYDDFA'R CYNGOR, CAERNARFON, GWYNEDD. LL55 1SH, i ystyried y 
materion a grybwyllir yn y rhaglen a ganlyn.

Yr eiddoch yn gywir

Prif Weithredwr

Bydd yr ystafelloedd a ganlyn ar gael i’r grwpiau gwleidyddol yn ystod y bore:-

Plaid Cymru - Siambr Dafydd Orwig 
Annibynnol – Siambr Hywel Dda 
Llais Gwynedd – Ystafell Gwyrfai
Grŵp Annibynnol Unedig Gwynedd – Ystafell Daron



 

RHAGLEN

1.  YMDDIHEURIADAU

Derbyn unrhyw ymddiheuriadau am absenoldeb.

2.  COFNODION 7 - 15

Bydd y Cadeirydd yn cynnig y dylid llofnodi cofnodion y cyfarfod 
blaenorol o’r Cyngor a gynhaliwyd ar 6 Rhagfyr, 2018 fel rhai cywir  
(ynghlwm).  

3.  DATGAN BUDDIANT PERSONOL

Derbyn unrhyw ddatganiad o fuddiant personol.

4.  CYHOEDDIADAU'R CADEIRYDD

Derbyn unrhyw gyhoeddiadau gan y Cadeirydd.

5.  GOHEBIAETH, CYFATHREBIADAU, NEU FUSNES ARALL

Derbyn unrhyw ohebiaeth, gyfathrebiadau neu fusnes arall a ddygir 
gerbron yn arbennig dan gyfarwyddyd y Cadeirydd.

6.  MATERION BRYS

Nodi unrhyw eitemau sy’n fater brys ym marn y Cadeirydd fel y gellir 
eu hystyried.

7.  CWESTIYNAU

Ystyried unrhyw gwestiynau y rhoddwyd rhybudd priodol ohonynt o 
dan Adran 4.19 o’r Cyfansoddiad.

8.  ADOLYGIAD BLYNYDDOL - POLISI TAL Y CYNGOR 2019/20 16 - 27

Cyflwyno adroddiad yr Aelod Cabinet Cefnogaeth Gorfforaethol  
(ynghlwm). 

9.  CYNLLUN Y CYNGOR 2018-23 - ADOLYGIAD 2019-20 28 - 155

Cyflwyno adroddiad yr Arweinydd  (ynghlwm).

10.  CYLLIDEB 2019/20 156 - 202

Cyflwyno adroddiad yr Aelod Cabinet Cyllid  (ynghlwm).

11.  CYNLLUN ASEDAU 2019-29 203 - 220



Cyflwyno adroddiad yr Aelod Cabinet Cyllid  (ynghlwm).

12.  STRATEGAETH CYFALAF 2019-20 221 - 229

Cyflwyno adroddiad yr Aelod Cabinet Cyllid  (ynghlwm).  

13.  DATGANIAD O BOLISI HAPCHWARAE CYNGOR GWYNEDD AR 
GYFER 2019-2022

230 - 291

Cyflwyno adroddiad yr Aelod Cabinet Amgylchedd  (ynghlwm).

14.  GWEITHREDU IS-DDEDDFAU DRAENIO TIR 292 - 301

Cyflwyno adroddiad yr Aelod Cabinet Priffyrdd a Bwrdeistrefol  
(ynghlwm).

15.  CALENDR PWYLLGORAU 2019/20 302 - 304

Cyflwyno adroddiad y Pennaeth Gwasanaeth Democrataidd  
(ynghlwm). 

16.  RHYBUDDION O GYNNIG

(A) RHYBUDD O GYNNIG GAN Y CYNGHORYDD SION JONES

Yn unol â’r Rhybudd o Gynnig a dderbyniwyd oddi wrtho o dan Adran 
4.20 o’r Cyfansoddiad, bydd y Cynghorydd Sion Jones yn cynnig fel a 
ganlyn:-

Bod y Cyngor hwn yn cefnogi ymgyrch ‘Lucy’s Law’ i wahardd 
gwerthu cŵn gan werthwyr masnachol trydydd parti.

(B) RHYBUDD O GYNNIG GAN Y CYNGHORYDD ALWYN 
GRUFFYDD

Yn unol â’r Rhybudd o Gynnig a dderbyniwyd oddi wrtho o dan Adran 
4.20 o’r Cyfansoddiad, bydd y Cynghorydd Alwyn Gruffydd yn cynnig 
fel a ganlyn:-

Gan gydnabod mai mater i’r Cabinet yw unrhyw benderfyniad ar y 
mater, bod y Cyngor hwn yn gwrthwynebu’n gryf unrhyw gynllun neu 
fwriad i newid cyfansoddiad, trefniadaeth na staffio Canolfannau Iaith 
Gwynedd, yn wyneb eu llwyddiant digamsyniol i ddysgu’r Gymraeg 
mewn cyfnod byr i fewnfudwyr fel y bo iddynt gymathu’n hwylus i 
ethos Gymraeg ein hysgolion.

(C) RHYBUDD O GYNNIG Y CYNGHORYDD CATRIN WAGER

Yn unol â’r Rhybudd o Gynnig a dderbyniwyd oddi wrthi dan Adran 



4.20 o’r Cyfansoddiad, bydd y Cynghorydd Catrin Wager yn cynnig fel 
a ganlyn:-

Bellach, mae’r dystiolaeth yn argyhoeddiadol fod newid hinsawdd yn 
digwydd. 
Mae newid hinsawdd yn gysylltiedig â digwyddiadau tywydd eithafol, 
cynnydd yn lefelau’r môr, sychder a llifogydd. Mae canlyniadau 
cynnydd o dros 1.5°C yn nhymheredd y byd mor eithafol fel bod yn 
rhaid gwneud y dasg o atal hyn yn brif flaenoriaeth. 
Mae canfyddiadau astudiaeth 1.5C yr IPCC ym mis Hydref wedi 
datgan fod gan ddynoliaeth 12 mlynedd i gymryd camau pendant ar 
newid hinsawdd. 
Mae dyletswydd ar bob llywodraeth (lleol, rhanbarthol a 
chenedlaethol) i gyfyngu ar effeithiau negyddol Newid Hinsawdd. 
Mae goblygiadau ar y Cyngor, dan ‘Ddeddf Llesiant Cenedlaethau’r 
Dyfodol’ i ystyried effaith unrhyw benderfyniad a wna ar y 
cenedlaethau sydd i ddod. 
Yn ogystal, mae goblygiadau ar y Cyngor i warchod y cyhoedd.

Mae’r Cyngor yn nodi ymhellach: 
Bod effaith newid hinsawdd a digwyddiadau tywydd eithafol yn cael 
eu teimlo yn y sir yn barod. 
Mae 23,244 o drigolion Gwynedd yn byw mewn ardal sydd mewn 
perygl o orlifo. 
Dros y ganrif nesaf, disgwylir i lefelau’r môr godi 1.1m. 
Yn barod, mae llifogydd yn costio oddeutu £200,000,000 i economi 
Cymru bob blwyddyn. 
Mae tirwedd Gwynedd yn cynnig cyfleoedd i gynhyrchu ynni, adfywio 
bioamrywiaeth a lliniaru llifogydd dŵr ffo. 

Felly, penderfyna’r Cyngor i: 
Wneud popeth yn ein gallu i sicrhau bod y sir yn parhau i fod yn 
gartref bywiog, hyfyw a chynaliadwy i’n plant ac i blant ein plant am 
genedlaethau i ddod. Byddwn yn gwneud hyn drwy: 
 Ddatgan Argyfwng Hinsawdd 
 Ymrwymo i gymryd camau pendant i leihau allyriadau carbon ac 
ymdrechu am ddyfodol di-garbon 
 Chwilio am ffyrdd arloesol o gyflawni targedau di-garbon 
 Adrodd yn ôl ymhen 6 mis ar y camau cadarnhaol y mae’r Cyngor 
wedi’u cymryd i leihau allyriadau carbon. 

17.  YMATEBION I RYBUDDION O GYNNIG BLAENOROL

YMATEB I RYBUDD O GYNNIG BLAENOROL Y CYNGHORYDD 
JUDITH HUMPHREYS

305 - 306

Cyflwyno – er gwybodaeth – llythyr gan yr Adran Dros Adael yr 
Undeb Ewropeaidd mewn ymateb i rybudd o gynnig y Cynghorydd 
Judith Humphreys i gyfarfod 6 Rhagfyr, 2018 ynglŷn ag ymadawiad y 
DU o’r UE  (ynghlwm).




